
ogo dunha breve introduccién, o autor trata o tema da globalizacion e pon

de manifesto que dos tres piares nos gue se asenta o desenvolvemento sos-
tible (desenvolvemento econdmico, desenvolvemento social e proteccion am-
biental), o desenvolvemento econdmico é o que provocou gue se comezara a
falar de globalizacion con méis intensidade.

0 talon de Aquiles da globalizacion & que non se esta a favorece-lo desen-
volvemento social. Os datos sobre a fame, enfermidades, carencia de auga po-
table, infravivendas, etc. son a constatacion deste fenémeno. Precisamente a
obviedade do fenémeno do desequilibrio crecente orixinou os movementos an-
tiglobalizacion. A globalizacion econémica, tal e como se esta practicando, &
antagénica co desenvolvemento social, polo que necesita ser conducida cara 6
desenvolvemento sostible, que é a dnica forma en que a liberalizacién econd-
mica poderé ser aceptada pola meirande parte dos paises.

Un dos retos da globalizacién é o de pofier en comiin cofiecementos profe-
sionais, mediante a capacitacién ou formacién de cadros completos nos paises
pobres. A través de Internet poden expandirse programas de formacion de baixo
custo que poden chegar a amplas capas das sociedades en desenvolvemento, e
non a unha serie de elites mindsculas, como ocorria ata o de agora. Este & un
fenomeno que facilita a comprension de que compofiemos unha nica comuni-
dade mundial e de que todos somos iguais, por canto acceder a informacion e
amosar mundialmente que a nosa & unha extrema simplicidade resulta econo-
micamente barato.



Os trazos fisicos e bioloxicos do medio natural fan que non sexa susceptible
de ser xestionado desde as caprichosas lifias que debuxan os estados que ocu-
pan hoxe o Planeta. As cuestions culturais ou politicas semellan mais etéreas e
nelas o fenémeno globalizador pode analizarse con distintas perspectivas igual-
mente lexitimas. Pero o quecemento global do Planeta ou a perda da biodiver-
sidade son fenémenos intrinsecamente globais que s6 se poden abordar desde
unha perspectiva mundial. Atopdmonos cunha estructura global planetaria ma-
nifestamente inoperante para conduci-los problemas ambientais.

Unha politica ambiental baseada nunha vision global dos problemas é abso-
lutamente necesaria para encara-lo reto do desenvolvemento sostible. E un erro,
nembargantes, tratar con politicas uniformes a actuacién local de proteccion
ambiental. A uniformidade é coma unha enfermidade infantil do racionalismo
que cre que as respostas s mesmos problemas deben ser instrumentos ou téc-
nicas iguais. Mesmas técnicas de politica local, idénticos resultados. E iso &
empirica e racionalmente incerto. Os elementos fisicos poden ser semellantes,
os bioldxicos probablemente pouco semellantes, pero o substrato cultural da
comunidade humana na que se trata de practicar esa determinada politica pro-
bablemente debe ser moi diferente. Temos que aceptar estas realidades de base
se queremos obter algln éxito na loita contra o deterioro ambiental.

Logo de facer referencia nesta obra 6s problemas pendentes ainda de reso-
lucién entre os que podemos citar: a débeda externa, o comercio internacional,
o financiamento do desenvolvemento sostible, a enerxia, a biodiversidade, os
océanos, a pobreza, etc, o autor fala dos tabds como son: as organizaciéns non
gobernamentais, a través das cales se canaliza gran parte da axuda oficial 6 des-
envolvemento, a demografia; os fluxos migratorios, a economia de mercado, o
dereito, a soberania nacional, os ricos dos paises pobres, as relixions, etc.

A globalizacién da economia estd a crear un dereito mundial dos mercados
e das mercancias gobernado pola Organizacion Mundial do Comercio. Nada lle
teriamos que obxectar a esta realidade se non se esqueceran do ser humano. 0
desenvolvemento sostible, na medida en que se debe perseguir para todolos ci-
dadéns do Planeta, necesita uns parametros xuridicos comns compatibles coas
especialidades das rexions, estados ou comunidades locais. Hai que pofie-lo ser
humano no centro das relacions xuridicas globalizadas e, para iso, & imprescin-
dible que se acepte o estatuto de cidadan do Planeta.

Isto significa que os dereitos e deberes fundamentais para o goce e conser-
vacion da Terra e para a satisfaccion das necesidades basicas deben ser de ca-
racter universal. En opinidn do autor, non se necesitan mais declaracions nin
mais tratados, abonda coas existentes para que calquera xurista poida inferir
para cada caso cales son os dereitos e os deberes de calquera cidadan do Pla-
neta. 0 mantemento da naci'o.na‘lidade como atributo da persoa, s6 do cal se po-
den derivar especificos dereitos e deberes, é un anacronismo que estamos en
vias de superar. A dignidade da persoa non depende da siia nacionalidade e tam-
pouco deben facelo os seus dereitos e deberes basicos. Existe, pois, un estatuto

de cidadan do Planeta inducible directamente dos tratados e declaracidns rela-
tivas 6s dereitos humanos, partindo da aprobada polas Naciéns Unidas en 1948.

Para iso debemos recofecer definitivamente como fontes deste dereito non
s6 os tratados internacionais, senén tamén o dereito consuetudinario sobre o
cal se consolidaron en moitos paises, as declaracions, as opiniéns dos xuristas
mais reputados e as sentencias dos tribunais nacionais ou internacionais. Todo
este importante acervo xuridico debe ser considerado dereito vixente, aplicable
e tutelable.

0 proceso de achegamento entre as xurisdiccions nacionais de xeito que no
seu dia exista unha xurisprudencia universal sobre dereitos humanos e, en par-
ticular, sobre desenvolvemento sostible, estase a producir xa. Por unha banda,
0s congresos internacionais de xuices e profesores sobre esta materia son cada
vez mais frecuentes e facilitase a creacion dun substrato de cultura xuridica co-
mian. Por outro lado, nos litixios a remisién a xurisprudencia estranxeira é cada
vez mais abundante e mellor aceptada polos xuices nacionais.

Segundo o autor, o compromiso universal polo desenvolvemento sostible
apodera os cidadans e as institucions que os representan como titulares dun de-
reito a satisfaccion das necesidades béasicas opoiiible, tamén, fronte a organis-
mos internacionais ou estranxeiros, que estean en posicion de poder darlles unha
resposta axeitada a esas necesidades insatisfeitas. Isto da lugar a moitos pro-
blemas de orde préctica; pero non é adaptable nun mundo globalizado, com-
prometido co desenvolvemento sostible, que a satisfaccién das necesidades
basicas s6 se poida facer dentro dos muros que representan as fronteiras dun
determinado pais e, que as axudas que reciban sexan entendidas como doazons
a titulo gratuito ou sen causa, & dicir, non esixibles polo necesitado.

Isto ten que cambiar social e xuridicamente xa que a cooperacién 6 desen-
volvemento sostible non se debe entender como esmola, sendn coma o cumpri-
mento dunha obriga plenamente esixible.

0 autor engadelle a esta obra tres anexos: no primeiro deles inclie a Decla-
racion de Estocolmo de 1972; no segundo, a Declaracion de Rio de 1992; e no
terceiro, a Declaracion de Johannesburgo sobre desenvolvemento sostible, do 4
de setembro de 2002.

Para rematar xa esta recensién, sé6 me resta felicita-lo autor pola sda bri-
llante exposicion e anélise, e anima-los lectores «do Planeta» que de seguro
atoparén nesta obra un interesante traballo sobre unha materia de tanta actua-
lidade.

Isabel Castifieiras Bouzas
Avogada

NORMAS PARA A PRESENTACION DE ORIXINAIS

Os traballos seran orixinais, non publica-
dos nin total nin parcialmente, nin en-
viados a outros medios de publicacién.

Presentaranse en follas DIN-A4 mecano-
grafadas a dobre espacio nunha soa cara
e numeradas, e incluirdn, de se-lo caso, e
como maximo, 15 graficos ou taboas.

As ilustracions seran numeradas segundo
a siia orde de aparicion no texto, co seu
listado e lenda ou pé en folla & parte.

0 titulo do traballo sera breve (como ma-
ximo oito palabras) e poderaselle engadir
un subtitulo. Non contera abreviaturas
nin notas.

Incluiranse co titulo do artigo catro ou
cinco descritores a través dos que se poida
clasifica-lo artigo.

Baixo o titulo colocarase o nome do au-
tor ou autores, e incluirase 6 pé da paxina
a profesién ou cargo principal co que
desexan ser presentados.

0 traballo ird precedido obrigatoriamente
dun sumario ou resumo inferior a 150 pa-
labras, sobre o contido e conclusions, sen
notas 6 pé. Acompanarase a version inglesa
do sumario.

0s traballos completos enviaranse por tri-
plicado.

A numeracion dos apartados farase sé con
caracteres arabigos ata tres dixitos.

As notas a pé de paxina recolleranse 6 fi-
nal do manuscrito en folla & parte.

As referencias bibliograficas (e soamente
as citadas no texto e nas notas) situa-
ranse 0 final do traballo e en orde alfa-
bética de apelidos, do seguinte xeito:

Libros:

AUTOR (ano): Titulo do libro, ndmero de
edicion, editorial, lugar.

Artigos:

14.

16.

AUTOR (ano): Titulo do artigo, titulo do
libro ou nome da revista, volume e ni-
mero, paxinacion, editorial, lugar.

Nos casos de mais dun traballo do mesmo
autor e ano, a este engadiraselle unha le-
tra ordinal (1986, a; 1986, b; etc.).

As citas, nas notas de paxina, remitiranse
a bibliografia final indicando o autor, ano
(con a, b, etc.), volume e paxinas intere-
sadas.

Se se utilizan abreviaturas ou siglas (or-
ganismos, revistas, etcétera), incluirase
o seu listado detras da bibliografia.

Achegaranse o enderezo postal e o telé-
fono dos autores e a data de remisién do
orixinal.

0Os traballos asinados expresan a opinion
dos autores e son da sda exclusiva res-
ponsabilidade, para tadolos efectos.

0Os autores comprométense a corrixi-las
probas de imprenta nun prazo de sete
dias, e enténdese gue, noutro caso, se
outorga a conformidade co texto que apa-
rece nelas. Non se podera modificar subs-
tancialmente o texto orixinal a través
desta correccion de probas.

0Os traballos enviaranse a:

Revista Galega de Administracién Piblica

EGAP
Pol. das Fontinas, rda Madrid, 2-4
15707 Santiago de Compostela.
Galicia. Espana.



